
Broj:P-3080/25
Konjic, 02.12.2025.godine


Na osnovu člana 68. Statuta Šumarstvo “Prenj” d.d. Konjic broj 41-1/24 od 14.05.2024. godine Odluke o načinu prodaje šumskih drvnih sortimenata porijeklom iz državnih šuma na teritoriji Federacije Bosne i Hercegovine („Službene novine Federacije BiH“, broj: 52/09 i 25/10), člana 5, 6 i 7 Pravilnika o načinu i prodaji šumskih drvnih sortimenata Šumarstvo „Prenj“ d.d. Konjic,  Uprava Društva donosi sljedeću:


O D L U K U
o utvrđivanju kriterija za raspodjelu raspoloživih količina drvnih sortimenata putem godišnjih ugovora

Član 1.

Ukupna količina tehničke oblovine namjenjena prodaji putem godišnjih ugovora iznosi 80 % planirane količine tehničke oblovine (trupci lišćara i četinara), te 80 % ogrijevnog drveta.

Član 2.

Količine drvnih sortimenata za isporuku po godišnjim ugovorima odnosno putem ugovora za sukcesivnu isporuku iz stava 1. ove Odluke bit će definisane u javnom pozivu za ugovaranje za 2026. godinu.
Član 3.

Ugovori za sukcesivnu isporuku šumskih drvnih sortimenata sklapaju se sa preduzećima registrovanim za primarnu, polufinalnu, finalnu, hemijsku preradu i cijepanje drveta, koja ispunjavaju opće i posebne uvjete predviđene ovim Pravilnikom:

· da posjeduju Rješenje o upisu u sudski registar,
· da posjeduju dokaz o ispunjavanju uslova za obavljanje djelatnosti rezanja drveta polufinalne, finalne, hemijske prerade i cijepanja drveta i/ili promet šumski drvnih sortimenata,
· da imaju aktivan transakcijski račun kod banke,
· da dostave potvrdu poslovne banke da transakcijski račun pravnog lica nije bio u blokadi u periodu protekla 3 (tri) mjeseca računajući od datuma izdavanja potvrde (potvrda ne može biti starija od 3 (tri) mjeseca računajući od dana predaje ponude, a dostavlja se u formi originala ili ovjerene fotokopije),
· da imaju porezni i ID broj,
· da ne postoje saznanja da su dužnici preduzećima ili da su ranija neisplaćena dugovanja regulisali ugovorom o izmirenju duga, odnosno da su uplatili sve dospjele rate po ugovoru (dokaz: izjava),
· da nisu u sudskom sporu sa Preduzećem u vezi isporuke/nabavke drveta,
· da su u mogućnosti avansno plaćati šumske drvne sortimente ili obezbijediti garanciju plaćanja za slućaj odgođenog plaćanja. 

Član 4.

Šumski drvni sortimenti koji se prodaju ugovorima za sukcesivnu isporuku su: F, L trupci, pilanska oblovina I,II i III klase,drvo za celulozu i ogrijevno drvo.

Član 5.

Prodaja putem ugovora za sukcesivnu isporuku šumskih drvnih sortimenata objavljuje se u najmanje jednom dnevnom listu sa područja F BiH,na web stranici Društva i na oglasnim pločama Društva.

Objava u dnevnom listu može biti u vidu obavijesti o prodaji šumskih drvnih sortimenata sa informacijom da se cijeli tekst objave može naći na  web stranici Društva i na oglasnim pločama Društva.

Član 6.

Kriteriji koji se primjenjuje prilikom bodovanja kupaca, a u cilju sklapanja ugovora o sukcesivnoj isporuci su:

I. Ukupan broj zaposlenih prijavljenih radnika na dan 30.11. tekuće godine kod potencijalnog kupca, a po zvaničnoj evidenciji kod nadležnog organa

     Kupac (Qp max) koji ima najveći broj zaposlenih boduje se sa maksimalnih  20 bodova, a   svaki drugi kupac (Qp) na slijedeći način:   

                                       Qp
                                   ----------- x 20 = broj bodova Qp
                                           Qp max

II. Uslovi plaćanja 

             Kupac  (Qr max) koji nudi 30 dana avansnog plaćanja za preuzimanje drvnih sortimenata na mjesečnom nivou boduje se sa maksimalnih 10 bodova, a svaki drugi kupac (Qr) na sljedeći način:   

                                       Qr
----------- x 10 = broj bodova Qr
                                           Qr max

            Kupcima će se ponuditi opcija avansnog plaćanja i to  :
            -30 dana
            -15 dana 
           -  7 dana

III. Ukupna količina (m3) preuzetih šumskih drvnih sortimenata odŠumarstvo „Prenj“d.d. Konjic u periodu od 01.01. do 30.11. tekuće godine

        Kupac  (Qs max) koji je preuzeo največu količinu ŠDS u navedenom periodu boduje se sa  maksimalnih 40 bodova a svaki drugi kupac (Qs) na slijedeći način:

 Qs
----------- x 40 = broj bodova Qs
                                           Qs max

IV. Ukupna vrijednost avansnih uplata za preuzete šumske drvne sortimente u Šumarstvo „Prenj“ d.d. Konjic  u periodu od 01.01. do 30.11 tekuće godine,

Kupac ( Qv max) koji ima najveći iznos avansnih uplata  boduje se sa maksimalnih 15 bodova, a svaki drugi kupac (Qv) na sljedeći način:   

Qv
----------- x 15 = broj bodova Qv
                                           Qv max

V. Utvrđivanje kapaciteta kupca za preuzete šumske drvne sortimente u periodu od 01.01. do 30.11. tekuće godine

             Kupac (Qk max) koji ima najveći procenat realizacije ugovora za preuzimanje šumskih drvnih sortimenata boduje se sa 15 bodova , a svaki drugi kupac (Qk) na sljedeći način:
Qk
----------- x 15 = broj bodova Qk
                                           Qk max


Ukupna količina bodova za svakog kupca bi bila jednaka zbiru dobijenih bodova za svaki od navedenih kriterija.

Vrijednost boda bi se dobila stavljanjem u omjer ukupno raspoložive količine sa ukupnim brojem bodova svih kupaca x ostvareni broj bodova pojedinačno za svakog kupca.

Kupci koji godišnje kupuju šumske drvne sortimente do 100 m3 ne moraju zaključivati ugovor o prodaji šumskih drvnih sortimenata, već se prodaja vrši na izdavanje predračuna i avansnog plaćanja uz prethodnu dostavu zahtjeva kupca ili narudžbenice.

Član 7.

Direktor Društva uz saglasnost članova uprave Društva Rješenjem će imenovati Komisiju za prodaju šumskih drvnih sortimenata putem ugovora za sukcesivnu isporuku (u daljem tekstu: Komisija). 

Član 8.

Zadatak Komisije iz člana 7. ove Odluke  je:

a. da javno otvori prispjele ponude
b. da izvrši bodovanje u skladu sa članom 6. ove Odluke
c. da utvrdi prijedlog Liste kupaca sa količinama šumskih drvnih sortimenata po kupcu na bazi zbrajanja ostvarenih bodova po svim kriterijima iz člana 9. ovog Pravilnika
d. da o naprijed navedenom sačini Zapisnik koji će dostaviti upravi Društva


Član 9.

Komisija za prodaju šumskih drvnih sortimenata putem ugovora za sukcesivnu isporuku dostavlja zapisnik upravi Šumarstvo „Prenj“ d.d. Konjic, koja donosi Odluku Odluku o dodjeli ugovora o prodaji šumskih drvnih sortimenata putem sukcesivne isporuke

Član 10.

Na odluku o dodjeli ugovora o prodaji šumskih drvnih sortimenata putem sukcesivne isporuke ponuđači imaju pravo prigovora upravi Društva u roku od 3 (tri) dana od dana prijema iste.

Član 11. 

Dinamike isporuka ugovorenih količina šumskih drvnih sortimenata sačinjavaće se unaprijed za period od jednog mjeseca uz obavezu njihovog poštivanja. O eventualnim opravdanim promjenama u dinamikama Društvo kao prodavac će blagovremeno obavijestiti kupce, a što će biti definisano kupoprodajnim ugovorom. 

Izradu i dostavu dinamika isporuka šumskih drvnih sortimenata, a na bazi ugovorenih količina i dispozicija odobrava Uprava Društva.

Dinamike se sačinjavaju kao zbirne (obuhvaćeni su svi kupci). 


Kupcu se dostavlja pojedinačna dinamika, kao izvod iz zbirne dinamike, koji se tiče isporuka konkretno za njega tokom mjeseca na koji se odnosi. 

Kupcima koji ne preuzmu robe prema utvrđenim dinamikama Društvo nije dužno obezbijediti nepreuzete količine  u narednom periodu.Nepreuzete količine od strane određenih kupaca ponudit će se neposrednim ugovaranjem drugim kupcima pod istim uslovima  na osnovu izvještaja.

Uprava Društva prati poštivanje usaglašenih dinamika u  izvršenju ugovorenih obaveza, kako od strane kupaca, tako i od strane lica zaduženih za realizaciju ugovora. 

Član 12.

Za sve druge vrste šumskih drvnih sortimenata koje nisu obuhvaćene ovom Odlukom  raspoložive količine prodavat će se shodno odredbama Odluke o načinu prodaje šumskih drvnih sortimenata porijeklom iz državnih šuma na teritoriji Federacije Bosne i Hercegovine , Pravilnika o načinu i prodaji šumskih drvnih sortimenata Šumarstvo „Prenj“ d.d. Konjic i Jedinstevnog minimalnog cjenovnika drvnih sortimenata, usluga i radova Šumarstvo „Prenj“ d.d. Konjic.




Član 13.

Ova Odluka stupa na snagu danom donošenja, a primjenjivat će se za poslovnu 2026. godinu, ista se objavljuje na web stranici Društva i oglasnim pločama Društva.


                                                                                                                              UPRAVA   DRUŠTVA
                                                                                                                                      Direktor:
                                                                                                      s.r              Voloder Fedža, dipl.ing.šum.
                                                                                                                        
                                                                                                                         _______________________________
                                                                                               
                                                                                                                                  Izvršni direktor:
                                                                                                                 Muharemović Alem MA.šum

                                                                                                                 ________________________________




DOSTAVITI:
- Pravna služba
- Služba finasija
-web stranici Društva
-oglasne ploče Društva
- a/a

